
Galanta erori zaigu 

Berriz ere galanta erori zaigu. Berriz diot, ez delako lehen aldia. Ohituta gaude ezustekoak hartzera, lotsatuta sentitzera eta kate espainoletan (ETB2 barne) babesa bilatzera edo telebista itzaltzera. 

Udan, Euskal Herriko jaiak izorratzeaz arduratu diren mozoloak eta gero, bueltan dator gure (haien) telebista maitea, ezusteko berrietarako prest! Eta «galanta dator» esaten digute, gainera, ozeanoaren bestaldean eginda dagoela ematen duen iragarki arrotz horrekin besapean. Eskerrak gauza batzuk ez diren aldatzen. Oraingoan, behintzat, abisatu gaituzte. Konturatu orduko, baina, hor dugu gure Super Jantzi. Ematen du, gainera (eta hori da tristeena), jendeak gustuko duela horrelako programak ikustea. Bestela, ez dut ulertzen nola egon daitezkeen prest beren ipurdiak telebistan erakusteko, alferrik gosea pasatzeko eta Espainian zaborra dena euskaraz errepikatzeko.Galanta erori zaigu; desfasetxea, zergatik zertara, eta laster bueltatuko den firin aldamiz ere hor izango ditugu aurten euskaldunok gure nahiak asetzeko. Produkzio independientean nagusi den televista hau tokatu zaigu guri, demokraziaren seme-alaboi.Ez gara geure buruaz barre egiteko gai, geure buruak lotsarazi gabe, eta, hori nahikoa ez balitz bezala, euskaraz ikasteko tximista batek jo behar zaituela esaten digute gure gobernadoreek. 

Zorte apur batekin mendi puntaren bateko antena joko balu tximistakÉ Beharbada hobeto biziko ginateke. Aurten ere galanta dator galanta erori zitzaigunontzat, eskerrak abisatu gaituzten behintzat. 

